ԱՄՓՈՓԱԹԵՐԹ

 «Անհատ ձեռնարկատերերի կողմից ակտիվների և պարտավորությունների հաշվառման կարգը սահմանելու մասին» Հայաստանի Հանրապետության կառավարության որոշման նախագծի

	1. Հայաստանի Հանրապետության էկոնոմիկայի
նախարարություն
	09.03.2023թ.

	
	N 01/3008-2023

	Դիտողություններ և առաջարկություններ չկան
	Ընդունվել է ի գիտություն 

	2. Հայաստանի Հանրապետության արդարադատության
նախարարություն
	23.03.2023թ.

	
	N /27․4/14502-2023

	Նախագծի 1-ին կետի համաձայն նախատեսվում է սահմանել անհատ ձեռնարկատերերի կողմից ակտիվների և պարտավորությունների հաշվառման կարգը՝ համաձայն հավելվածի։ Նախագծի 2-րդ կետի համաձայն՝ սույն որոշումն ուժի մեջ է մտնում պաշտոնական հրապարակմանը հաջորդող օրվանից և տարածվում է 2023 թվականի հունվարի 1-ից հետո ծագած հարաբերությունների վրա:
Այս առումով անդրադառնալով նախագծի հիմնավորմանը՝ հարկ ենք համարում նշել, որ տվյալ դեպքում նախագծերին կից ներկայացված հիմնավորումից հնարավոր չէ լիարժեք ձևով գնահատել ներկայացված նախագծի արդյունավետությունը, քանի որ բացակայում են տվյալ բնագավառում իրականացվող քաղաքականության, կարգավորման նպատակի, բնույթի և ակնկալվող արդյունքի համապատասխան խորը և համապարփակ վերլուծությունները, ինչն էական նշանակություն և կարևորություն ունի ներկայացված առաջարկությունների հիմնավորվածությունը լիարժեք ձևով գնահատելու համար: 
Տվյալ դեպքում, հետադարձ ուժ տալով սույն որոշմանը, Նախագծի հիմնավորմամբ վերլուծության բացակայության պատճառով հնարավոր չէ գնահատել տվյալ նորմի վատթարացնող լինել կամ չլինելը: Միևնույն ժամանակ՝ Նախագծին կից ներկայացված կարգում սահմանված չէ որոշակի ժամկետ, որի ընթացքում անհատ ձեռնարկատերը պետք է իրականացնի ակտիվների և պարտավորությունների հաշվառումը:
Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով  օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում»:
Ամփոփելով վերոգրյալը` գտնում ենք, որ նախագիծն ունի լրացուցիչ հիմնավորման կարիք`  բարձրացված խնդիրների համատեքստում:

	Ընդունվել է 
Նախագծի ընդունումը պայմանավոր-ված է 2022թ․ դեկտեմբերի 23-ին ՀՀ Ազգային ժողովի կողմից ընդունված՝ «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» ՀՕ-595-Ն օրենքի կիրարկումն ապահովելու նպատակով։ 
Նախագծի 2-րդ կետը խմբագրվել է՝ սահմանելով, որ նախագիծը ուժի մեջ է մտնում պաշտոնական հրապարակմանը հաջորդող օրվանից։ 

 


	3. Հայաստանի Հանրապետության ֆինանսների
նախարարություն
	18.04.2023թ.

	
	N /2-3/3793-2023

	1. Նախագծի 1-ին կետով սահմանվող հավելվածի 4-րդ կետով առաջարկվում է սահմանել, որ ակտիվների և պարտավորությունների հաշվառման գրանցումները կատարվում են հաշվարկային փաստաթղթերի և հաշվարկային փաստաթուղթ չհամարվող այլ փաստաթղթերի հիման վրա, որոնք արձանագրում են գործարքների և գործառնությունների կատարումը, այլ դեպքերի և իրադարձությունների տեղի ունենալը։
Այդ կապակցությամբ, առաջարկում ենք հստակեցնել, թե կարգի կիրառության իմաստով, որոնք են համարվում հաշվարկային փաստաթղթեր և հաշվարկային փաստաթուղթ չհամարվող այլ փաստաթղթեր: Այսպես, օրինակ, կարծում ենք, որ անհրաժեշտ է հստակեցնել, թե արդյոք առքուվաճառքի պայմանագիրը կամ հանձնման ընդունման ակտը, կարգի կիրառության իմաստով, համարվում են հաշվարկային փաստաթղթեր կամ հաշվարկային փաստաթուղթ չհամարվող այլ փաստաթղթեր, թե ոչ:

2. Կարգով հստակեցված չէ ակտիվների և պարտավորությունների հաշվառման մեթոդաբանությունը: Օրինակ, եթե իրավաբանական անձանց դեպքում հստակ է, որ հաշվառումը վարվում է ՖՀՄՍ-ներով կամ ՓՄԿ-ների ՖՀՄՍ-ով ամրագրված սկզբունքների և հիմունքների հիման վրա, ապա ԱՁ-ների դեպքում անհասկանալի է, թե ինչ հիմունքներով և մեթոդաբանությամբ են հաշվառվելու ակտիվներն ու պասիվները: Մասնավորապես, անհասկանալի է, թե ԱՁ-ն ինչպես պետք է հաշվառի վարկով կամ լիզինգով ձեռք բերված հիմնական միջոցը:
















3. Առաջարկում ենք առանձին քննարկման առարկա դարձնել արտարժույթի փոխանակման կետերում արտարժույթի՝ որպես ակտիվի, և պարտավորությունների հաշվառմանը վերաբերող հարցերը՝ հաշվի առնելով այն հանգամանքը, որ կարգով առաջարկվող կարգավորումները գործունեության այս տեսակով զբաղվող տնտեսավարող սուբյեկտների մասով առանձնահատուկ մոտեցումներ չեն նախատեսում, և հետևաբար, հասկանալի չէ, թե օրինակ՝ ֆիզիկական անձանցից ձեռք բերվող արտարժույթը՝ որպես ակտիվ, այդ գործունեությամբ զբաղվող անհատ ձեռնարկատերերի մոտ ինչպես է հաշվառվելու:
Միաժամանակ, հաշվի առնելով նախագծի վերաբերյալ Վարչապետի աշխատակազմի ֆինանսատնտեսագիտական վարչության եզրակացությամբ ներկայացված նկատառումները՝ նախագծի հետագա քննարկումներն ավելի սահուն կազմակերպելու նպատակով առաջարկում ենք նախագիծը քննարկել նաև ոլորտի մասնագիտական կառույցների հետ, օրինակ՝ Հայաստանի աուդիտորների և փորձագետ հաշվապահների պալատի հետ:



	Ընդունվել է
  Կարգի նախագծի 4-րդ կետը խմբագրվել է՝ «Ակտիվների և պարտավորությունների հաշվառման գրանցումները կատարվում են» բառերից հետո լրացվել են «Հայաստանի Հանրապետության հարկային օրենսգրքի 55-րդ հոդվածով սահմանված»  բառերը։ 



Ընդունվել է
Հաշվի առնելով Հայաստանի  Հանրապետության հարկային օրենսգրքի  15-րդ հոդվածի 7-րդ մասը, կարգի նախագծի 6-րդ կետը սահմանվել է  հետևյալ բովանդակությամբ, միաժամանակ փոխվել է հերթական համարակալումը․  «6. Ակտիվների և պարտավորությունների հաշվառումն իրականացվում է Հայաստանի Հանրապետության հարկային օրենսգրքով սահմանված դրույթների հիման վրա, իսկ դրանց կիրառության առանձնահատկություններ սահմանված չլինելու դեպքում՝ հաշվապահական հաշվառումը և ֆինանսական հաշվետվությունների պատրաստումը կարգավորող օրենքներով և այլ իրավական ակտերով սահմանված սկզբունքների և կանոնների հիման վրա։»։  


Ընդունվել է մասնակի
[bookmark: _GoBack]Արտարժույթի փոխանակման կետերում արտարժույթի (որպես ակտիվի) և պարտավորությունների հաշվառումն ինչպես անհատ ձեռնարկատերերի, այնպես էլ կազմակերպությունների կողմից իրականացվում է Հայաստանի Հանրապետության հարկային օրենսգրքի ընդհանուր կանոնակարգումներին համապատասխան։ Այն տվյալ նախագծի կարգավորման առարկա չի հանդիսանում։ Միաժամանակ, նախագծի լրամշակված տարբերակը  աշխատանքային կարգով քննարկվել է  Հայաստանի աուդիտորների և փորձագետ հաշվապահների պալատի ներկայացուցիչների հետ, որոնց կողմից ներկայացված կարծիքների հիման վրա լրամշակվել է նախագիծը։  



